 რატომ ატარებს ღონისძიება სახელმწიფოებრივი და საზოგადოებრივი მნიშვნელობის ხასიათს?-დამატებითი ინფორმაცია
პროგრამის შედეგებისათვის მნიშვნელოვანია დაგეგმილი კვლევის უმოკლეს ვადაში განხორციელება - ვინაიდან, როგორც ზემოთ აღვნიშნეთ, მიუხედავად სამინისტროს ძალისხმევისა, პროგრამის ბენეფიტით სარგებლობს ბენეფიციართა საკმაოდ მცირე მოცულობა, რაც სათანადო კატეგორიის პაციენტთა მხრიდან იწვევს დამატებითი, საკმაოდ მაღალი ხარჯის გაღების აუცილებლობას. ამდენად მოთხოვნილია მომსახურების შესყიდვა გამარტივებული შესყიდვის მექანიზმით. ელექტრონული ტენდერის გამოცხადების შემთხვევაში, პროცესი გაიწელება დროში და მნიშნელოვნად შემცირდება სასურველი შედეგის დროულად მიღწევის შესაძლებლობა, რაც ერთი მხრივ, კიდევ უფრო გააუარესებს ფარმაცევტული პროდუქტის უტილიზაციას და შეიძლება გამოიწვიოს მედიკამენტის გაუვარგისება, ხოლო მეორე მხრივ, პრაქტიკულად შეუძლებელს გახდის საქართველოს მოსახლეობისთვის სახელმწიფოს მიერ გაცხადებული ბენეფიტის მიწოდებას
[bookmark: _GoBack]განვმარტავთ უფრო დეტალურად:
(ა) მიმდინარე ეტაპზე, „ქრონიკული დაავადებების სამკურნალო მედიკამენტებით უზრუნველყოფის“ 2019 წლის სახელმწიფო პროგრამაში, წინამდებარე კითხვარით განსაზღვრული შესყიდვის ობიექტი გათვალისწინებული არ არის. ამდენად, ამ ნორმატიულ აქტში სათანადო ცვლილებ(ებ)ის შეტანისთვის, სულ მცირე, 7 დღიდან 10 დღემდე იქნება აუცილებელი; (ბ) აღნიშნულის შემდგომ, უნდა გამოცხადდეს ბაზრის კვლევა და შემოთავაზების დასაფიქსირებლად პოტენციურ მიმწოდებლებს უნდა მიეცეს, სავარაუდოდ, 3-4 დღე; (გ) სატენდერო პრეცედურების დასრულებისთვის აუცილებელი ვადა, დაზუსტებ(ებ)ისა და ხელშეკრულების გაფორმების ჩათვლით, სავარაუდოდ, უნდა განისაზღვროს 14-18 კალენდარული დღით; (დ) აღნიშნულის შემდგომ, უშუალოდ კვლევის ჩატარებისთვის საჭირო მინიმალური ვადა შეადგენს არანაკლებ 4 კვირას (28-30 დღე), (ე) კვლევის შედეგების საფუძველზე, პროგრამის გაუმჯობესების გზების განსაზღვრის და პროგრამით სარგებლობის სქემის, ასევე, საკომუნიკაციო სტრატეგიის შესაძლო მოდიფიცირების განხორციელებისთვის საჭირო ვადა, დაახლოებით 7 დღეს, (ვ) კვლევის შედეგების შესაბამისად, საკომუნიკაციო აქტივობების განხორციელებისთვის ბაზრის კვლევა და ელექტრონული ტენდერის ჩატარება - დაახლოებით, 17-22 დღე; (ზ) უშუალოდ აქტიური მძლავრი საინფორმაციო კამპანიის განხორციელება, ხელშეკრულების დადებიდან 2 თვე და შემდგომ, პერმანენტულად, რამაც საბოლოო ჯამში უნდა გაზარდოს ბენეფიციართა მომართვიანობა და მედიკამენტების უტილიზაცია. 
ზემოთ აღწერილი სურათის/დროის მონაკვეთების გათვალისწინებით, ელექტრონული ტენდერების ჩატარების შემთხვევაში, საინფორმაციო კამპანიის დაწყება შესაძლებელი იქნება არა უადრეს ივლისის თვისა. ხოლო, თავად გატარებული ღონისძიების ეფექტურობა და შესაბამისად, ბენეფიციართა მომართვიანობის ცვლილების შეფასება შესაძლებელი იქნება არაუადრეს სექტემბრის თვიდან. აღნიშნული კი, თავის მხრივ, გამოიწვევს სახელმწიფო მნიშვნელობის მქონე ღონისძიების არსებითი შეფერხებით ჩატარებას/მის უწყვეტად ჩატარების ხელშეშლას და სასურველი შედეგის მიღწევის შესაძლებლობის შემცირებას.

